
Жұманов А.Ж.

Қоғамымызды реформалаудың қол жеткен қомақты табыстарының бірі-
орта таптың қалыптасуы болып табылады. Осы орта топтың қалыптасуы,
негізінен, орта және шағын бизнестің дамуымен тікелей байланысты. Шағын
және орта бизнесті дамытпай, нарықтық экономиканы қалыптастыру мүмкін
емес. Өйткені, бұл – нарықтық қатынастарды алға жетелеуші буын. Нарықтық
экономика элементтерін енгізудің әрекеттері монополияландырылған ортаның
қарсылығына тап болуда. Ал монополизмге қарсы күресудің тиімді жолдардың
бірі- шағын және орта бизнесті дамыту.

Шағын бизнестiң өзiндiк артықшылықтары да бар. Оларға:
 Сыртқы экономикалық факторлардың өзгеруiне тез

бейiмдiлiгi;
 Шағын инновациялық бизнес бiр салада тоқтап қалмай,

экономиканың барлық сферасын қамтиды;
 Шағын бизнес iрi компанияларға қарағанда ғылыми –

техникалық зерттеулер нәтижелерiн инновацияларды өнеркәсiпке
жылдамырақ енгiзедi;

 Халықты жұмыспен қамту және жұмыссыздық мәселесiн
шешу;

 Тұрмыс деңгейiн жоғары болуын қамтамасыз ету;
 Адамның өмiрге тың сенiммен қарауының мүмкiндiктерiн

арттыру.
2012 жылғы қаңтар-желтоқсанда өткен жылғы қаңтар-желтоқсанмен

салыстырғанда өнім шығарылымы  (салғастырмалы бағаларда) 0,2%-ға,
жұмыспен қамтылғандар саны 2,0%-ға өсті, белсенді субъектілер саны 9,6%-ға
төмендеді.

Қазақстан Республикасы Статистика агенттiгiнiң мәлiметтерi бойынша
2013 жылдың  1 қаңтарына республикада 763 898 заңды тұлға тіркелген, оның
ішінде 62 888 шағын кәсiпкерліктегі заңды тұлғалар, орта кәсiпкерліктегі заңды
тұлғалар - 8 388, дара кәсіпкерлер - 527 941, шаруа қожалықтары - 164 681 тұлға
құрайды.

2012 жылғы қаңтар-желтоқсанда шағын және орта бизнес
субъектілерімен өнім шығарылымы 8011,6 млрд. теңгені құрады. ШОК
субъектілерінің жалпы санында дара кәсіпкерлер үлесі 69,1%, шаруа (фермер)



қожалықтары – 21,6%, шағын бизнестегі заңды тұлғалар – 8,2%, орта бизнестегі
заңды тұлғалар – 1,1%-ды құрады.

Жаңа жұмыс орындарын құру мен экономиканың тұрақты дамуын
қамтамасыз ету басымдығы тұрғысынан шетелдерде шағын бизнестiң дамуына
үлкен мән берiледi. БҰҰ-ның даму бағдарламасында шағын кәсiпорындардың
саны барлық кәсiпорындардың жалпы санынан 95 %-ға артық. Әлемдiк
экономикада мұндай кәсiпорындардың үлесiне жұмыспен қамтылғандардың 60
% астамы келедi, ал олардың ЖIӨ-дегі үлесi 50 %-ға жетедi.

Ал енді дамыған елдердiң тәжiрибесi негізінде шағын бизнес
экономикасының даму қарқынын арттыра түсетiнiн көрсетедi. АҚШ-та барлық
жұмыс күшiнiң 50%-iн кәсiпкерлiкпен шұғылданушылар құрайды. Жапония мен
Кореяда барлық компаниялардың 99,5 %-ын құрайтын 3 млн. шағын және орта
бизнес субъектiлерi бар. Соның iшiнде шағын компаниялардың үлесi 97 %
құрайды. Оңтүстік Кореяда шағын компаниялар жұмысқа орналастырудың
маңызды көзi болып табылады, өйткенi онда елдiң экономикалық белсендi
халқының 87 %-ы жұмыспен қамтылған (10 млн. астам). Шағын және орта
бизнестiң үлесiне елдiң ЖIӨ-нiң жартысы және оңтүстiк кореялық экспорттың
43 % тиесiлi.

Бірақ шағын және орта бизнестің ролін таңдай отырып, оның дамуына
кедергі болатын себептерді айтпауға болмайды:

a) - Қазақстан Республикасындағы күрделі
экономикалық жағдай (инфляция, өндірістің құлдырауы,
шаруашылық байланыстардың үзілуі, төлемеушілік, несиені
пайдаланудағы жоғары пайыз, кәсіпкерлердің құқықтық
қорғалуы);

b) - бизнестің төменгі деңгейі, кәсіпкерлердің өз
өздерін теңгеруі;

c) - халықтың кәсіпкерлерге толық сенімнің болмауы;
d) - шағын және орта бизнесті мемлекеттік қолдаудың

әлсіздігі, тіпті, керісінше мемлекеттік органдардың жиі
араласуы;

e) - қазіргі заманға сай ақпараттардың жеткізілуі,
құрал – жабдық, технологияның болмауы, күрделі есеп беру
жүйесінің және арендалық төлем құнының жоғары болуы;

f) Микронесиелiк және микроқаржы ұйымдарының
проблемалары. Микронесие беру жүйесiнiң дамуына
тұжырымдамалық қағидаттарды, әлеуеттi инвесторлар үшiн
микронесиелiк ұйымдардың одан әрі тартымдылығын арттыру
үшiн аталған саланы мемлекет тарапынан кешендi қолдаудың
болмауы.

Микронесие беру саласын дамыту проблемаларына:



a. - одан әрi орналастыру үшiн қорлардың
тапшылығы мен қымбаттылығы;

b. - микронесиелiк ұйымдарының қаражатының
жеткiлiксiздiгi;

c. - микронесиелiк ерекшелiкпен таныс, бiлiктi
кадрлардың жетiспеушiлiгi;

d. - микронесиелiк жүйеге қатысушылар үшiн
әдiстемелер мен оқыту бағдарламаларының болмауы;

e. - техникалық және ресурстық базаның
болмауы;

f. - микроқаржы саласының жағдайын,
үрдiстерi мен оның даму перспективаларын, олардың
дамушы құрылымына жетекшiлiк ететiн бiрыңғай
органның және оларды бағалау әдiсiнiң болмауы;

g. - дамыған мониторинг жүйесiнiң, iшкi
бақылаудың болмауы;

h. - қаржы ресурстарын тартуға қиындықтар
туғызатын отандық банктер мен басқа да банктiк емес
ұйымдардың микронесиелеу ұйымдарымен әлсiз өзара
іс-әрекеті;

i. - микронесиелiк ұйымдардың мемлекеттiк
басқару органдармен және мемлекеттiк даму
институттарымен ынтымақтастығының пысықталмаған
кестесi.

Шағын және орта бизнестi қолдау шаралары:
 жаңа технологияларға (технологиялар мен экономикалық

ақпараттар ұсыну, кеңес беру  және оқыту) қол жетiмдiлiктi жеңiлдетуге;
 нарық капиталына (салық жеңiлдiктерi, амортизацияның

ерекше нормалары, мемлекеттiк субсидиялар, нарықтық және жеңiлдiктi
несиелiк ставкалар арасындағы айырмашылықты қаржыландыру түрiндегi
жеңiлдiкпен несие беру) қол жетiмдiлiктi жеңiлдету;

 бизнестiң инфрақұрылымын дамытуға жәрдемдесетiн
кластерлiк-желiлiк ұстанымды енгiзу арқылы шағын компаниялар мәселесi
бойынша туындайтын проблемаларды шешуге бағытталған.
Осы әдістерден басқа шет ел тәжірибесінде коданылып жүрген әдістерді

қолдануға да болады. Одан бізге ешқандай зияны болмайды.
Мысалға, германдық кластерлiк-желiлiк ұстанымды қолдаудың негізгi

қағидаттарына:
1) мемлекеттік қолдаудан тыс шағын және орта бизнестің

дербестігіне басымдыққа;



2) тиiмсiз кәсiпорындар рыноктан кетуi керек;
3) шағын және орта бизнеске мемлекеттiң қаржылай көмек беруi

үшiн негiзгi талап - несиеке қабiлеттiлiкке тiрек болады.
Шағын және орта бизнесті қолдаудың басты мәселелерінің бірі – шағын

және орта бизнес инфрақұрылымы. Сондықтан да алға қойған мақсатымыздың
ең басты мәселесі инфрақұрылым институттарын дамыту мен оны жоғары
деңгейге жетілдіру –шағын  және орта бизнесті қолдау мен дамытуда аса зор
маңызға ие.

Мемлекет, өз кезегiнде кәсiпкерлiк ортаның бастамаларын iске асыру үшiн
қолайлы жағдай жасауы және өз көмегiн шағын және орта бизнестiң бәсекеге
қабiлеттiлiгi тұрғысынан едәуiр әлеуетi бар кәсiпорындарға және елдiң ғылыми-
технологиялық әлеуетiн арттыруға бағыттауы тиiс. Алға қойылған мiндеттердi
iске асыру үшiн Қазақстан Республикасының Үкiметi шағын және орта
бизнестітi дамытудың жедел шараларын қабылдауда.

Ғылыми жетекшісі: Б.М. Искаков, э.ғ.к.


